
Inatsisartut suleriaasiat § 37 malillugu immikkoortoq 1 naapertorlugu matumuuna Naalakkersuisu-

nut apeqqut imaattoq saqqummiuppara.   

 Naalakkersuisunut apeqqut:  

1. Ukioq manna qanorlu akulikitsigisumik Naalakkersuisut kiisalu aallartitat 

taakkunannga pisortaqatigiit imaluunniit siulersuisut ataatsimiittarpat (tamakkerlutik 

imaluunniit taakku ilaat) Kalaallit Airports (nunat assigiinngitsut akornanni 

aamma/imaluunniit ingerlatseqatigiiffinni)? 

 

2. Naalakkersuisut aningaasaqarnermut ataatsimiititaliami ilaasortat 

amerlarnerussuteqarlutik Kalaallit Airports-ip Munch-gruppikkunnut 

atsioqatigiinnissaat unitseqqullugu piumasaqaataat pillugu atassuteqarsimappat (aap 

atorneqarpat, qanga)? 

 

3. Finansministeriaqarfiup (Danskit Naalagaaffiat) aningaasaqarnermut 

ataatsimiititaliami ilaasortat amerlanerussuteqartut piumasaqaataat qanoq 

isummerfigaa? 

 

4. Naalakkersuisut inuiaqatigiit aningaasaqarnerannut Kangerlussuup 

ammatiinnarneqarnissaanut kingunerisinnaasanik nalilersuinermik 

takussutissaateqarpat (Maannakkumut mittarfiup takissusaa inissisimaffigisagaanni)? 

 

5. Mittarfiit ataatsimoortitani ilanngussami inuiaqatigiit aningaasaqarnikkut 

kingunerisinnaasaanik nalilersuisimaneq Naalakkersuisut aamma Danskit 

Naalagaaffiat taamatut isikkoqartillugu inissisimaffiginiarpaat? 

 

6. Naalakkersuisut oqarsinnaappata Kangerlussuup siunissaa pillugu 

aalajangertoqarsimanngitsoq? 

 

7. Naalakkersuisoqarfiup sorliup akisussaaffiata iluaniippa Kalaallit Airports (nunat 

assigiinngitsut akornanni kiisalu ingerlatseqatigiiffinni) A/S-i kiisalu aktiaateqarluni 

ingerlatseqatigiiffiit? 

 

8. Kalaallit Airports pillugu (nunat assigiinngitsut akornanni aamma 

ingerlatseqatigiiffinni) A/S aamma aktiaateqarluni ingerlatseqatigiiffiit allat 

paasissutissaataat Naalakkersuisut allat piumasaqarsinnaappat? 

 

9. Inuiaqatigiit aningaasaqarnerannut kingunerisinnaasaannik nalilersuineq 

suliarineqareerpat Kangerlussuup matuneqarnissaa politikikkut 

aalajangiiffigineqassava? 

 (Inatsisartunut ilaasortaq, Pele Broberg, Partii Naleraq) 

  

Tunngavilersuut:  

Naalakkersuisut Kangerlussuup mittarfittut siunissaa pillugu ilanngussisarninni Naalakkersuisut 

pisortatigoortumik ataasiaratik nalunaarutigisarpaat uanga nalilersuinikka aammalu ilanngussakka 

Kangerlussuup siunissaa pillugu eqqunngitsuusut. 

Kingullermik Ineqarnermut Attaveqaqatigiinnermullu Naalakkersuisup kiisalu Aningaasaqarnermut 

Nunanilu Avannarlerni suleqatigiinnermut Naalakkersuisup sakkortuumik tikkuarpaa 

Kangerlussuup siunissaa pillugu aalajangertoqarsimanngitsoq taamaattumillu inuiaqatigiit 

aningaasaqarnerannut kingunerisinnaasaannik aalajangertoqarsinnaanngitsoq. 

Ilanngullugu Inatsisartut Siulittaasuat tusagassiorfitsigut oqaaseqarnermi oqariartuutigimmagu 

Naalakkersuisut isumasioqatigiinnissamut naatsorsuutigineqassanngitsoq aggersarneqarsinnaasut 

namminneerlutik akisussaaffigigisaminnut. 

Paatsoortoqaqqunangu Naalakkersuisut tamarmik Namminersorlutik Oqartussat 

ingerlateqatigiiffinni pigisaaneersuni paasissutissanik piniartoqarsinnaanera aammalu apeqqutit 

Inatsisartunut akineqarnissaat akisussaaffiinut apeqqutigineqartarput. Soorlu Inatsisartut 

Siulittaasuata oqariartuutigigaa. 

Ilanngullugu ersarissumik oqariartuutigineqarpoq Kalaallit Airports A/S pillugu ingerlatseqatigiiffik 

inatsisinik atuuttunik malinnittoq nunap ataqatigiinnermut attaveqarfii annersaannik sanaartornermi 

suliaqartup taamaattumillu Naalakkersuisut imaluunnit Inatsisartut malinnaatinneqarsinnaanngitsut. 

Kalaallit Airports A/S-ip Deloitte inuiaqatigiit aningaasaqarnerannut kingunerisinnaasaannik 

nalilersuinermi suliakkerneqarmat soorlu mittarfiit ataatsimoortitat pillugit 

oqariartuutigineqarnerani naatsorsuutigineqarpoq allannguutit suulluunniit tamarmik tamatumunnga 

kalluaasinnaasut nutaamik Kalaallit Airports inuiaqatigiit aningaasaqarnerannut 

kingunerisinnaasaannik nalilersueqqittoqartariaqartoq. 

Tamanna eqqunngippat inuiaqatigiinnut aningaasatigut kingunerisinnaasaanik nalilersuineq sumi 

inissisimanersoq Naalakkersuisoq peqquneqarpoq Naalakkersuisoqarfiup arlaata akisussaaffiata 

ataaniinnersoq paasissutissuussutigineqaqqullugu. 

 

Apeqqutit ullut qulit suliffiusut iluani akineqarnissaat kissaatigaara  

